
Level 4: gjer flokken følelsen betre eller verre?

Det er Sverre sin tur til å seie replikken sin i engelsk. Klassa skal framføre eit dikt 
om båtar på havet, men Sverre uttaler «ships» feil og seier «sheeps». Og 
plutseleg begynner heile klassa å le av han.
Sverre kjenner at hjartet begynner å dunke hardt, han sveittar på hendene og blir 
kvalm. Han hatar å gjere feil – det er så flaut at han berre vil bli usynleg.

No kan dei andre gjere mykje som får Sverre til å føle seg verre eller betre.

Snakk saman: Kva trur de skjer med følelsen til Sverre dersom dei andre …

1. Fortset å le, sjå på han og kommentere
2. Ikkje seier noko til han, berre går vidare som om ingenting har hendt
3. Begynner å seie «bææ» når dei går forbi han
4. Nikkar og smiler til han på ein hyggeleg måte når læraren minner dei på at 

det er heilt greitt å gjere feil
5. Fortel han at dei forstår at det var litt flaut, og at dei også blir flaue når dei 

seier feil. For alle gjer jo det av og til.

Gjer flokken følelsen verre eller betre?

